
Man me jap Shri Ram re bande,
Roj subah aur shaam,
Ye Hanumat ka kehna,
Le le jo ye naam Prabhu ji,
Uske banaye kaam,
Ye Hanumat ka kehna.

Shabari ki bhakti nyaari,
Tarse darsh ko bechaari,
Ram khud hi aa gaye –
Dekh manuhar ko, Shabari ke pyar ko,
Jhoothe ber kha gaye –
Japti japti Ram Ram wo,
Wo pahunchi unke dhaam,
Ye Hanumat ka kehna,
Man me jap Shri Ram re bande,
Roj subah aur shaam,
Ye Hanumat ka kehna.

Nal Neel dono bhai,
Aisi ek shakti paayi,
Karishma dikha diya –
Patthar the bhaari ajube,
Fenke paani me na doobe,
Pul hi bana diya –
Rahe patthar na wo aam,
Ki unpe likh diya tha Shri Ram,
Ye Hanumat ka kehna,
Man me jap Shri Ram re bande,
Roj subah aur shaam,
Ye Hanumat ka kehna.

Vibhishan ka bhagya jagaya,
Sugreev mitra banaya,
Ye to sabhi jaane hai –
Naam ki hai mahima bhaari,
Ram ki hai mahima saari,
Dev bhi ye maane hai –
Saunp de jeevan aaj ke ‘panna’,
Gire to le tujhe thaam,
Ye Hanumat ka kehna,
Man me jap Shri Ram re bande,
Roj subah aur shaam,
Ye Hanumat ka kehna.

Man me jap Shri Ram re bande,
Roj subah aur shaam,



Ye Hanumat ka kehna,
Le le jo ye naam Prabhu ji,
Uske banaye kaam,
Ye Hanumat ka kehna.

